
ҚАРАША 2025  
  
ҚҰҚЫҚ (азаматтық құқық, банк ісі, сақтандыру 
және зейнеткерлік заңнамасы) 
  

Бөлінген уақыт: 3 сағат  
  
Бұл емтиханда төрт тапсырма қамтылған, оның әрқайсысы бірнеше бөлімнен 
тұрады. 

 4 тапсырманың барлығын орындаңыз. 
 Тапсырмаларға соған арнап арнайы бөлінген орындарда жауап 

беріңіз. 
 Жақшаның ішінде әр тапсырманың атауынан кейін оның ең жоғары 

балы келтірілген. 
 Уақытты жұмсау бойынша ұсыныс: 

1-тапсырма, 15 ұпай       23 –   30 минут 
2-тапсырма, 15 ұпай       22 –   30 минут 
3-тапсырма, 10 ұпай       15 –   20 минут 
4-тапсырма, 60 ұпай       90 – 100 минут 
           Уақыттың жиыны:    150 – 180 минут 
Қарапайым программаланбайтын калькуляторларды қолдануға 
рұқсат етіледі. 

 
НАЗАР АУДАРЫҢЫЗ! 

Емтихандық буклетті емтихандық бөлмеден шығаруға ТЫЙЫМ САЛЫНАДЫ. 
Сіз осы емтихандық буклетті тапсыруыңыз қажет 
 
ЕМТИХАНДЫ БАСТАУҒА РҰҚСАТ АЛМАЙЫНША БҰЛ ПАРАҚТЫ АШПАҢЫЗ. 

Барлық құқықтар қорғалған. Бұл басылымның ешбір бөлімін заңнамамен тікелей көзделген 

жағдайларды санамағанда, АҚКК-ның алдын-ала рұқсатын алмайынша жаңғыртуға, деректерді 

сақтауға және өңдеуге арналған қандай да бір жүйеде сақтауға немесе электронды немесе 

механикалық құралдарды, соның ішінде ксерокөшірмелеуді, ақпаратты сақтауға немесе іздеуге 

арналған қандай да бір құрылғыларға жазуды қолданумен қандай да бір нысанда беруге болмайды. 

АҚКК-ның рұқсатын алуға арналған сұратуларлы мына мекенжай бойынша жолдап отыру керек: 

kvalkom@psad.kz 

mailto:kvalkom@psad.kz


Құқық (азаматтық құқық, банк ісі, сақтандыру және зейнеткерлік заңнамасы) Қараша 2025ж. 

1-ТАПСЫРМА (15 ұпай) 
«ТехноПром» ЖШС Қазақстан Республикасының Жер қойнауы және жер қойнауын пайдалану 

туралы кодексіне сәйкес пайдалы қазбаларды өндірумен айналысады. Өз қызметін жүзеге асыру үшін 

«ТехноПром» ЖШС келесі шарттарды жасасты: 

 шетелдік жеткізушімен жабдық сатып алу туралы шарт, оның маңызды шарттарында 

тауардың атауы, бағасы және жеткізу мерзімдері көрсетілген; 

 өндірістік нысанның құрылысы бойынша мердігерлік шарт, төлемдер кезең-кезеңмен жүзеге 

асырылатын және мердігердің сапа үшін жауапкершілігімен; 

 техниканы қаржылық жалға алу (лизинг) шарты, мерзімі аяқталғаннан кейін сатып алу 

құқығымен; 

 мүлікті бүлінуден сақтандыру шарты, сақтандыру сомасы мен сақтандыру жарнасы туралы 

талаптармен; 

 банкпен 100 000 000 теңге көлемінде 10% жылдық пайызбен қарыз алу туралы шарт, 

төлемдерді өтеу кестесімен. 

2024 жылдың соңына қарай компания шикізат бағасының төмендеуі мен жеткізілімдердің кідіруі 

салдарынан қаржылық қиындықтарға тап болды. 

 

«ТехноПром» ЖШС өзінің қарыз шарты бойынша міндеттемелерін орындау үшін жабдықты кепілге 

қойып, ал директор кепілгер ретінде шықты. Мердігерлік шартта әрбір кешіктірген күні үшін 0,1% 

көлемінде кешіктірілген қарастырылған. Төлемдердің кешігуіне байланысты банк мерзімінен бұрын 

өтеуді талап етіп отыр, ал мердігер шартты бұзумен қорқытып отыр. “ТехноПром” ЖШС қаржылық 

жалға алу (лизинг) келісімшарты бойынша міндеттемеде тұлғаларды ауыстыру мүмкіндігін 

қарастыруда. Қарыздың көп болуына (міндеттемелер активтерден 20% артық) байланысты төлем 

қабілетсіздігі қаупі туындады: салықтар бойынша 4 ай, жалақы бойынша 3 ай кешігу бар. 

«ТехноПром» ЖШС басшылығы компанияны оңалту немесе банкроттық нұсқаларын, соның ішінде 

сотқа өтініш беру, уақытша басқарушыны сайлау және кредиторлардың талаптарын кезекпен 

қанағаттандыру жолдарын қарастыруда.  

1.1. Несие берушiлердiң әрқайсысы мiндеттеменi толық атқаруды талап етуге құқылы, ал 

борышқорлардың әрқайсысы орындауға мiндеттi болуына сәйкес көп жақтар қатысатын мiндеттеме 

ортақтасқан мiндеттеме қалай аталады? 

О а) Үлестік міндеттеме. 

О б) Үштараптық міндеттеме. 

О в) Ортақтасқан міндеттеме. 

О г) Субсидиарлық міндеттеме. 

 

1.2. Міндеттеме қандай жағдайларда тоқтатылуы мүмкін? 

О а) Шарт өзгерген жағдайда. 

О б) Шартқа қол қойылған жағдайда. 

О в) Тұрақсыздық айыбы төленген жағдайда. 

О г) Міндеттеме орындалған жағдайда. 

 

1.3. Қарыз шартындағы міндеттемелерді қамтамасыз ету мақсатында “ТехноПром” ЖШС кепілақы 

берді. Төменде көрсетілгендердің қайсысы міндеттемені орындауды қамтамасыз етудің тағы бір 

тәсілі болып табылады?  

О а) Шарттың талаптарын өзгерту. 

О б) Міндеттеменің тоқтатылуы. 

О в) Салық төлеу. 

О г) Тұрақсыздық айыбы. 

 

1.4. Құрылыс нысанын салу жөніндегі мердігерлік шарт бойынша “ТехноПром” ЖШС мердігер 

нысанды пайдалануға тапсыру мерзімін кешіктіргені үшін айып төлеу көздеген. Қазақстан 

Республикасының заңнамасына сәйкес айып төлеу дегеніміз не? 

О а) Міндеттеме бұзылған жағдайда қайтарылмайтын кепілақша. 

О б) Міндеттеме бұзылған жағдайда төленетін ақшалай сома. 

О в) Міндеттеме бұзылған жағдайда шегерілетін кепілдік жарна. 

О г) Міндеттеме бұзылған жағдайдағы қамтамасыз ету төлемі. 

 

1.5. Займ шартын жасасу кезінде “ТехноПром” ЖШС директоры займ бойынша борышкердің 

(“ТехноПром” ЖШС) кепілгері ретінде шықты. Бұл дегеніміз, борышкер негізгі міндеттемені 

орындамаған немесе тиісінше орындамаған жағдайда: 

О a) Кепілгер “ТехноПром” ЖШС-ның міндеттемелерін банк белгілеген шектерде, 

борышкердің негізгі міндеттемесіне байланыссыз орындайды. 

О б) Кепілгер “ТехноПром” ЖШС-ның міндеттемелерін банк алдында толығымен немесе 

ішінара “ТехноПром” ЖШС-мен субсидиарлы түрде орындайды. 

О в) Директордың кепілгерлігі борышкердің негізгі міндеттеме бойынша жауапкершілігін 

болдырмайды. 

О г) Кепілгерлікті борышкердің лауазымды тұлғалары бере алмайды. 

 

1.6. “ТехноПром” ЖШС техниканы қаржылық жалға беру (лизинг) шарты бойынша мүлікті кепілге 

берді. Кепілзаты не болып табылады? 

О а) Міндеттеме орындалмаған жағдайда кепілге қойылған мүлікті алып қою арқылы оны 

тоқтатудың тәсілі болып табылады. 

О б) үшінші тұлға борышкердің кредиторы алдында борышкердің міндеттемені толық немесе 

ішінара орындауы үшін жауап беруге міндеттенетін міндеттеменің орындалуын 

қамтамасыз ету тәсілі болып табылады.  

О в) кредитор борышкер міндеттемені орындамаған жағдайда кепілге берілген мүліктің 

бағасынан қанағаттандыру алуға құқылы болатын міндеттеменің орындалуын қамтамасыз 

ету тәсілі болып табылады. 

О г) Міндеттемені уақытында немесе мүлде орындамаған жағдайда міндеттемені тоқтату үшін 

берілетін ақшалай сома болып табылады. 

 

1.7. “ТехноПром” ЖШС жер телімін сату-сатып алу шарты бойынша кепілақы берді. Кепілақы оны 

берген тарапқа қандай жағдайда қайтарылды?    

О a) Шарт тараптардың бірінің бастамасы бойынша доғарылған жағдайда. 

О б) Міндеттеме оны орындау басталмай жатып тоқтатылған жағдайда. 

О в) Шарт басқа тараптың кінәсінен доғарылған жағдайда. 

О г) Міндеттеме тоқтатылғаннан кейін кепілақы қайтарылмайды. 

 

1.8. “ТехноПром” ЖШС-ның жабдықты сату-сатып алу шартында маңызды талаптар қамтылған. 

Қазақстан Республикасының Азаматтық кодексіне сәйкес сатып алу-сату шартының елеулі талабы не 

болып табылады?  

О а) Тауардың атауы мен саны. 

О б) Тауар мен баға. 

О в) Аванс (бастапқы төлем) туралы талаптар. 

О г) Төлем валютасы. 

 

1.9. Жұмыс объектілерін техникамен қамтамасыз ету үшін “ТехноПром” ЖШС-ға қаржылық жалдау 

(лизинг) шартын жасасу қажет болды. Қазақстан Республикасының Азаматтық кодексінде шар 

жасасудың қандай тәртібі белгіленген? 

О a) Шарт офертаны жолдау арқылы жасалады. 

О б) Шарт жасасу үшін офертаның болуы шарт емес. 

О в) Шарт оферта мен оның акцептісін жолдау арқылы жасалады. 

О г) Қазақстан Республикасының Азаматтық кодексі оферта мен акцепт көзделмеген. 

 

1.10. «ТехноПром» ЖШС мердігерге мердігерлік шартқа өзгерістер енгізуді ұсынды, ал мердігер 

шартты сот тәртібімен бұзамын деп қорқытуда. Қазақстан Республикасының заңнамасымен 

айқындалған қандай жағдайларда мердігер өзгерістер келісілмеген жағдайда шартты сот арқылы 

бұзуды талап ете алады?  

О a) Тапсырыс беруші шарттың талаптарын өзгерту туралы алғаш ұсыныс жасаған жағдайда. 

О б) Тараптардың бірі шартты айтарлықтай бұзған жағдайда. 

О в) Төлем мерзімі қысқартылған жағдайда. 

О г) Жұмыстардың бағасы қымбаттап немесе көлемі көбейген жағдайда. 

 

1.11. “ТехноПром” ЖШС мүлікті сақтандыру бойынша шарт жасасқан сақтандыру ұйымы тарату 

рәсіміне кірісті. Тарату процесіндегі сақтандыру ұйымының сақтандыру құпиясына қандай 

мәліметтер ЖАТПАЙДЫ?  

О a) Сақтандыру сомасының мөлшері туралы мәліметтер. 

О б) Сатып алу сомасы мен төленген сақтандыру сыйақысы туралы мәліметтер. 

О в) Сақтанушының жеке басына қатысты мәліметтер. 

О г) Тарату процесіндегі сақтандыру ұйымының жасасқан сақтандыру шарттары туралы 

мәліметтер. 

 

1.12. 2025 жылға қарсы “ТехноПром” ЖШС міндеттемелері оның активтерінің құнынан асып кеткен, 

бұл компанияның төлем қабілетсіздігін көрсетеді. Төлем қабілетсіздіктің тұрақтылығын қандай белгі 

анықтайды?  

О а) Борышкердің қаржылық тұрақтылығы талдау нәтижесі бойынша II сыныпқа 

жатқызылады. 

О б) Міндеттемелерді орындау мерзімі басталған сәттен бастап үш ай ішінде борышкердің 

кредиторлар алдында міндеттемелерін орындамауы.  

О в) Міндеттемелерді орындау мерзімі басталған сәттен бастап алты ай ішінде борышкердің 

кредиторлар алдында міндеттемелерін орындамауы. 

О г) Борышкердің міндеттемелері сотқа арыз беру күні және арыз берілген жылдың басында 

оның мүлкінің құнынан асады.  

 

1.13. 2025 жылдың басында “ТехноПром” ЖШС-тің қаржылық жағдайын зерттеу банкроттық 

белгілерін анықтады. Борышкерді сот тәртібімен банкрот деп жариялауға не негіз болып табылады?  

О a) Борышкердің қаржылық тұрақсыздығы. 

О б) Борышкердің жосықсыздығы. 

О в) Борышкердің төлем қабілетсіздігі. 

О г) Борышкердің дәрменсіздігі. 

 

1.14. “ТехноПром” ЖШС үшін төлем қабілеттілігін қалпына келтіру мақсатындағы оңалту рәсімі 

орындалуы мүмкін. Борышкердің немесе кредитордың оңалту рәсімін қолдану туралы сотқа арызбен 

жүгінуіне не негіз болып табылады?  

О a) Борышкердің қаржылық тұрақсыздығы. 

О б) Борышкердің уақытша төлем қабілетсіздігі. 

О в) Борышкердің тұрақты төлем қабілетсіздігі. 

О г) Негіздемелер көзделмеген. 

 

1.15. Берешекті қайта құрылымдау рәсімін қолданған жағдайда, қарыз алушының барлық қарыз 

түрлеріне есептелетін кешіктірілген төлемдер (өсімпұлдар, айыппұлдар) қай мезгілден бастап 

тоқтатылады?  

О а) Кредитор борышкерді банкрот деп тану туралы өтінішін берген сәттен бастап. 

О б) Соттың берешекті қайта құрылымдау рәсімін қолдану туралы шешім шығарған күнінен 

бастап. 

О в) Кредитор мен борышкер өзара бітімгерлік келісімге қол қойған сәттен бастап. 

О г) Банкроттықты қозғаусыз тарату рәсімі аяқталғаннан кейін. 



Құқық (азаматтық құқық, банк ісі, сақтандыру және зейнеткерлік заңнамасы) Қараша 2025ж. 

2-ТАПСЫРМА (15 ҰПАЙ) 

Бес кәсіпкерден (заңды және жеке тұлғалардан) тұратын топ Қазақстан Республикасында 

экологиялық таза азық-түлік өнімдерін өндіру және сату бизнесін ұйымдастыруды жоспарлап отыр. 

Олар өздерінің болашақ компаниясы үшін әртүрлі ұйымдық-құқықтық нысандарды қарастыруда: 

шаруа қожалығы (ШҚ), өндірістік кооператив (ӨК), жауапкершілігі шектеулі серіктестік (ЖШС), 

акционерлік қоғам (АҚ), сондай-ақ кейіннен инвесторларды тарту мүмкіндігімен. 

Кәсіпкерлік қызметті жүзеге асыру үшін олар өндіріске арнап негізгі жабдық, жер учаскесі және 

қойма ғимараты сияқты мүлікті сатып алуды, сондай-ақ қосымша қуаттылықтарды жалға алуды 

жоспарлап отыр. 

Құрылтайшылар жиналысында, құрылтайшылар құрылтай құжаттарының жобаларын қарастырумен 

қатар болашақта сатып алынатын мүлікке меншік құқықтары, оның пайдаланудың ықтимал 

шектеулері, үшінші тұлғалардың (жалға алушылардың, кепіл берушілердің және басқалардың) заттық 

құқықтары, сондай-ақ қажет болған жағдайда бизнесті қайта ұйымдастыру (басқа компаниямен 

бірігу, түрлендіру және т.б.) немесе сәтсіздік жағдайында оны тарату мүмкіндігін қарастырды. 

Сонымен қатар, құрылтайшылар болашақ компанияның жобаны қаржыландыру үшін банктермен, 

тәуекелдерді өтеу үшін сақтандыру ұйымдарымен өзара әрекеттесу мәселелерін, сондай-ақ Қазақстан 

Республикасының кірістерді жылыстатуға қарсы іс-қимыл туралы заңнама талаптарын, соның ішінде 

бенефициарлық меншік иелерін сәйкестендіру мәселелерін қарастырды. 

 

2.1. Заңды тұлғаның қандай нысаны коммерциялық ұйымға ЖАТПАЙДЫ? 

О а) Мемлекеттік кәсіпорын. 

О б) Өндірістік кооператив. 

О в) Шаруашылық серіктестік. 

О г) Тұтынушылық кооператив. 

 

2.2. Заңды тұлғаның қандай нысаны коммерциялық емес ұйымға ЖАТПАЙДЫ? 

О а) Қор. 

О б) Өндірістік кооператив. 

О в) Қоғамдық бірлестік. 

О г) Мекеме. 

 
2.3. Қазақстан Республикасының Азаматтық кодексіне сәйкес, коммерциялық ұйымдар қандай 

ұйымдастырушылық-құқықтық нысанда құрылуы мүмкін?  

О a) тура коммерциялық емес ұйымдарға арналған нысанда. 

О б) Мемлекеттік кәсіпорын, шаруашылық серіктестік, акционерлік қоғам, өндірістік 

кооператив. 

О в) Тұтынушылық кооператив, ассоциация, қор. 

О г) Коммерциялық емес ұйым және ассоциация. 

 

2.4. Құрылтайшылар төмендегі ұйымда мемлекеттік тіркеуден өткізілуі тиіс коммерциялық ұйым 

құруды шешті: 

О a) «Азаматтарға арналған үкімет» мемлекеттік корпорациясында. 

О б) Қазақстан Республикасының Аймақтық әділет органында. 

О в) Қазақстан Республикасының Аймақтық салық органында. 

О г) Қазақстан Республикасының Ұлттық кәсіпкерлер палатасында. 

 
2.5. Компания өз қызметін жүзеге асыру барысында өндірісті кеңейту үшін қайта ұйымдастырылуы 

мүмкін. Төменде көрсетілгендердің қайсысы Қазақстан Республикасының заңнамасымен 

айқындалған заңды тұлғаны қайта ұйымдастыру нысандарына ЖАТПАЙДЫ?  

О a) Қайта құру. 

О б) Бөлініп шығу. 

О в) Бөлу. 

О г) Біріктіру. 

 

2.6. Құрылтайшылар коммерциялық ұйым құруды шешті. Қазақстан Республикасының заңнамасы 

бойынша коммерциялық ұйымдарға қандай құқықтар мен міндеттер (ерекшеліктер) беріледі?  

О a) Кәсіпкерлік, алайда өндірістік емес қызметпен айналыса алады. 

О б) Коммерциялық емес ұйымдармен тең азаматтық құқықтар мен міндеттерге ие. 

О в) Бюджеттен қаржыландырылмайтын тек коммерциялық қызмет түрлерімен шектелген. 

О г) Заңнамамен және құрылтай құжаттарымен рұқсат етілген қызмет түрлерін жүзеге асыру 

үшін қажет азаматтық құқықтарға ие болып және азаматтық міндеттерді атқарады. 

 

2.7. Қазақстан Республикасының заңнамасында шаруашылық серіктестіктердің қандай нысандары 

айқындалған? 

О a) Толық серіктестік. 

О б) Коммандиттік серіктестік. 

О в) Жауапкершілігі шектелген немесе қосымша жауапкершілігі бар серіктестік. 

О г) Аталған нысандардың барлығы. 

 

2.8. Қандай жағдайда заңды тұлғаның мемлекеттік қайта тіркеу қажет ЕТІЛМЕЙДІ? 

О a) Шаруашылық серіктестікке қатысушылар тізімінің өзгеруі. 

О б) Атауының өзгеруі. 

О в) Заңды тұлғаның орналасқан жерінің (заңды мекенжайының) өзгеруі. 

О г) Жарғылық капитал мөлшерінің азаюы. 

 

2.9. Экологиялық таза азық-түлік өнімдерін өндіру үшін компания құрал-жабдықты өз меншігіне 

сатып алады. Қазақстан Республикасының заңнамасы бойынша меншік құқығын нені қамтиды: 

a) Субъектінің өзіне тиесiлi мүлiкке билiк ету құқығынсыз, оны өз қалауынша иелену және 

пайдалану құқығы. 

б) Субъектінің өзіне тиесiлi мүлікті өз қалауынша пайдалану және оған билiк ету құқығы. 

в) Субъектінің өзiне тиесiлi мүлiктi өз қалауынша иелену, пайдалану және оған билiк ету 

құқығы. 

г) Субъектінің өзіне тиесiлi мүлікті өз қалауынша иелену және оған билiк ету құқығы. 

 

2.10. Төменде көрсетілгеннің қайсысы мүліктік құқықтарға ЖАТПАЙДЫ? 

О а) Ақшалай міндеттеме бойынша талап ету құқығы. 

О б) Цифрлық активтер. 

О в) Қаржылық аспаптар. 

О г) Атауға ие болу құқығы. 

 

2.11. Меншік құқығы қандай жағдайда тоқтатылады: 

О a) Меншік иесі өз мүлкін басқа адамдарға берген кезде. 

О б) Меншік иесі меншік құқығынан бас тартқан жағдайда. 

О в) Мүлік қираған немесе жойылған жағдайда. 

О г) Аталған жағдайлардың барлығында. 

 

2.12. Меншік құқығын шектеудің ерекшеліктері қандай? 

О a) Меншік құқығына шектеу қойылмайды. 

О б) Меншік құқығын шектеу шартпен айқындалмайды. 

О в) Меншік құқығын шектеу тек қана мемлекеттік мүлікке арнап белгіленген. 

О г) Өкілеттіктерді жүзеге асыру басқа адамдардың құқықтары мен мүдделерін бұзбауы тиіс.    

 

2.13. Меншік иесі болып ТАБЫЛМАЙТЫН тұлғалардың заттық құқықтарына меншік құқығымен 

қатар не жатады: 

О a) Жер пайдалану құқығы. 

О б) Шаруашылық жүргізу құқығы. 

О в) Жедел басқару құқығы. 

О г) Аталғандардың барлығы. 

 

2.14. Қазақстан Республикасындағы шаруашылық жүргізу құқығы: 

О а) Жедел басқару құқығынан ажырамайды. 

О б) Мүлікке билік ету құқығын болғызбайды. 

О в) Мемлекеттік кәсіпорынның заттық құқығы болып табылады. 

О г) Заттық құқық болып табылмайды. 

 

2.15. Қазақстан Республикасындағы жедел басқару құқығы: 

О а) Шаруашылық жүргізу құқығынан ажырамайды. 

О б) Мүлікке билік ету құқығын болғызбайды. 

О в) Мекеме мен қазыналық кәсіпорынның заттық құқығы. 

О г) Заттық құқық болып табылмайды. 

 3-ТАПСЫРМА (10 ҰПАЙ) 

«ФинЭкспертАудит» ЖШС тәуелсіз аудиторлық компаниясының сертификатталған аудиторы жаңа 

клиентпен – «ИнвестТрейд» ЖШС атты инвестициялық компаниясымен жұмысын бастады, ол 

бағалы қағаздар мен жылжымайтын мүлікпен мәмілелер жасаумен, жылжымайтын мүлік 

операцияларын жүргізумен және шетелге ірі ақша аударымдарын жасаумен айналысады. 

Аудит жүргізу туралы шарт жасасқан кезде клиент сәйкестендіру үшін негізгі құжаттарды және 

өзінің құрылымы туралы шектеулі мәліметті ұсынды, бірақ бенефициарларды жарияламады. 

Аудит барысында аудитор клиенттің көрсетілген қызмет саласына тән емес және Қазақстан 

Республикасының 2009 жылғы 28 тамыздағы № 191-IV «Қылмыстық жолмен алынған кірістерді 

заңдастыруға (жылыстатуға) және терроризмді қаржыландыруға қарсы іс-қимыл туралы» заңының 

(әрі қарай - КЖТҚІ) күші қолданылатын: оффшорлық юрисдикцияларда тіркелген компаниялардың 

шоттарына жиі ақша аударымдары, айқын экономикалық мақсатсыз ірі аударымдар, сома бөлу, 

бизнеспен байланысы жоқ жеке тұлғалармен мәмілелер сияқты күмәнді операцияларды жүргізетінін 

анықтады, бұл аудитордың бенефициарлық меншік иесі туралы бұрын алынған ақпаратқа күмәнін 

тудырды (меншік құрылымының өзгеруі). 

Кейін анықталғандай, бенефициарлық меншік иелерінің бірі санкциялық тізімдерде болған 

тұлғалармен байланысты болып шықты. Клиент сондай-ақ анкетаны жаңартудан және өзекті 

мәліметтерді ұсынудан бас тартты. 

3.1. КЖТҚІ-ға сәйкес іскерлік қатынастар орнатылғанға дейін қаржы мониторингі субъектілері 

клиенттер мен бенефициарлық меншік иелеріне қатысты төменде көрсетілген қандай тиісті тексеру 

шараларын ҚАБЫЛДАМАЙДЫ? 

О a) Мәліметтерді тіркеу. 

О б) Бенефициарлық меншік иесін анықтау. 

О в) Мәліметтердің анықтылығын тексеру. 

О г) Бенефициарлық меншік иесін хабардар ету. 

 

3.2. Аудитор қандай жағдайда клиентпен іскерлік қатынастардың мақсаты мен сипатын белгілеуге 

міндетті: 

О a) Іскерлік қатынастар орнатылмай тұрып. 

О б) Шарт жасасқаннан кейін. 

О в) Бірінші операцияны жасағаннан кейін. 

О г) Жоғары тәуекел кезінде. 

 

3.3. Қаржы мониторингі субъектілері қандай жағдайларда клиенттер мен бенефициарлық меншік 

иелеріне қатысты тиісті тексеруді ЖҮЗЕГЕ АСЫРМАЙДЫ?  

О а) Клиентпен іске қатынастар орнатылған жағдайда. 

О б) Ақшамен және (немесе) өзге мүлікпен операцияларды, соның ішінде күдікті 

операцияларды жүзеге асырған жағдайда. 

О в) Клиент (оның өкілі) немесе бенефициарлық меншік иесі туралы бұрын алынған 

мәліметтердің дұрыстығына күмән туындаған жағдайда. 

О г) Көрсетілген жағдайлардың барлығында. 

 

3.4. Қазақстан Республикасының қылмыстық жолмен алынған кірістерді заңдастыруға (жылыстатуға) 

және терроризмді қаржыландыруға қарсы іс-қимыл туралы заңнамасына сәйкес, аудитор күдікті 

транзакцияны анықтаған кезде бұл туралы кімге хабарлауы тиіс?  

О а) Транзакцияны жүргізіп отырған банктің басшысына. 

О б) Қазақстан Республикасының Қаржылық мониторинг агенттігінің басшысына. 

О в) Ол аудит жүргізіп отырған ұйымның басшысына. 

О г) Өзінің аудиторлық ұйымының басшысына. 

3.5. Операция күдікті деп танылған жағдайда, оны жүзеге асырғанға дейін уәкілетті органға бұл 

операция туралы қандай мерзімде хабарлау қажет?  

О a) Дереу түрде. 

О б) 1 жұмыс күні ішінде. 

О в) Үш жұмыс күні ішінде. 

О г) Бір аптада. 

 

3.6. Қаржылық мониторинг жүргізуге жататын ақшамен және (немесе) өзге мүлікпен жасалатын, 

операциялар туралы мәліметтер мен ақпарат қаржылық мониторингі субъектілері тарапынан келесі 

мерзімдерде ұсынылады: 

О a) Жасалғаннан кейін бірден. 

О б) Жасалғаннан кейін 24 сағаттан кешіктірмей. 

О в) Жасалғаннан кейінгі келесі жұмыс күнінен кешіктірмей. 

О г) Жасалғаннан кейінгі үш жұмыс күнінен кешіктірмей. 

 

3.7. Клиенттің ақшамен және (немесе) өзге мүлікпен жасайтын төменде көрсетілген қандай 

операциялары қаржылық мониторинг жүргізуге жатады?  

О a) Тек қана шекті операциялар. 

О б) Қылмыстық кірістерді заңдастыру және терроризмді қаржыландыру типологиялары, 

схемалары мен тәсілдеріне сәйкес келетін сипаттамалар бойынша.  

О в) 1 000 000 теңгеден төмен операциялар. 

О г) Тек қана жылжымайтын мүлікпен операциялар. 

 

3.8. Қазақстан Республикасының заңнамасында көзделген мақсаттар мен тәртіпке сәйкес қаржылық 

мониторингі субъектілерінің уәкілетті органға ақпаратты, мәліметтерді және құжаттарды ұсынуы: 

О a) Коммерциялық, банктік немесе заңмен қорғалатын басқа құпияның жариялануы болып 

табылмайды. 

О б) Жеке деректерді жинау және өңдеу шарттарын бұзу болып табылмайды. 

О в) Заңмен қорғалатын басқа ақпаратты жариялау және бұзу болып табылмайды. 

О г) Аталғанның барлығы. 

 

3.9. Қандай жағдайда қаржылық мониторинг субъектілеріне іскерлік қатынастарды қашықтан 

орнатуға тыйым салынады: 

О а) Клиент күшейтілген тиісті тексеру шараларын қолдануды қажет ететін тәуекел деңгейі 

тағайындалған тұлға болып табылса. 

О б) Клиент пен бенефициарлық меншік иесі анықталған тұлға болып табылса. 

О в) Клиент пен бенефициарлық меншік иесі террористік қызметке қатысы бар тұлғалардың 

тізіміне енгізілген тұлға болып табылса. 

О г) Аталғанның барлығы. 

 

3.10. Қаржылық мониторинг субъектілері клиенттің қылмыстық кірістерді заңдастыру (жылыстату) 

және терроризмді қаржыландыру типологиялары, схемалары мен тәсілдеріне сәйкес сипаттамалары 

бар операциялары туралы мәліметтер мен ақпаратты қандай мерзімде ұсынады?  

О a) Операцияны күдікті деп таныған және мұндай тану нәтижелерін тіркеген күннен бастап 

бес жұмыс күні ішінде. 

О б) Операцияны күдікті деп таныған және мұндай тану нәтижелерін тіркеген күннен бастап 

үш жұмыс күні ішінде. 

О в) Операцияны күдікті деп таныған және мұндай тану нәтижелерін тіркеген күннен кейінгі 

келесі жұмыс күнінен кешіктірмей. 

О г) Операцияны күдікті деп таныған және мұндай тану нәтижелерін тіркеген сәттен бастап бір 

сағат ішінде.



Құқық (азаматтық құқық, банк ісі, сақтандыру және зейнеткерлік заңнамасы) Қараша 2025ж. 

4-ТАПСЫРМА (60 ұпай) 

Төмендегі сұрақтардың әрқайсысына арнап ең жақсы жауапты таңдаңыз. Әр сұраққа бір ғана 

жауап беріңіз. Барлық сұрақтарға жауап беріңіз. Сіздің бағаңыз дұрыс жауаптардың жалпы 

санына негізделеді. 

 

4.1. Төменде көрсетілгендердің қайсысы нормативтік-құқықтық актілердің туынды түрлеріне 

ЖАТПАЙДЫ? 

О a) Ережелер. 

О б) Нұсқаулық. 

О в) Қағида. 

О г) Тексеру комиссиясының қаулысы. 

 

4.2. Төменде көрсетілген нысандардың қайсысы авторлық құқық объектісі БОЛЫП ТАБЫЛМАЙДЫ? 

О а) Әдеби туындылар. 

О б) Музыкалық туындылар. 

О в) Қолданбалы өнер туындылары. 

О г) Халық шығармашылығының туындылары. 

 

4.3. Төменде көрсетілгендердің қайсысы мұра ретінде басқа адамға ӨТПЕЙДІ? 

О а) Туындының авторы деп танылу құқығы. 

О б) Туындының даналарында көрсету және көрсетуді талап ету құқығы. 

О в) Туындыға қол сұқпаушылық құқығы. 

О г) Тапсырма бойынша шығарылған туындыны халыққа жария ету құқығы. 

 

4.4. Қазақстан Республикасының Азаматтық кодексі бойынша тауар белгісі (қызмет көрсету белгісі) 

дегеніміз не? 

О а) Авторларды бір-бірінен ажыратуға арналған белгі. 

О б) Өнертабысқа айрықша құқықты айқындайтын белгі. 

О в) Бір тұлғаның тауарын басқа тұлғалардың тектес тауарларынан ажырататын белгі. 

О г) Сертификатталған тауарларды сертификатталмаған тауарлардан ажырататын белгі. 

 

4.5. Төменде аталған нормативтік құқықтық актілердің қайсысы Қазақстан Республикасының 

«Құқықтық актілер туралы» заңымен белгіленген нормативтік құқықтық актілер иерархиясына 

ЖАТПАЙДЫ?  

О a) Қазақстан Республикасы Қауіпсіздік Кеңесі Төрағасының актілері. 

О б)  Қазақстан Республикасы Конституциялық Сотының нормативтік қаулылары 

О в)  Қазақстан Республикасы Жоғары Сотының нормативтік қаулылары осы баппен 

айқындалған нормативтік құқықтық актілердің иерархиясына жатпайды. 

О г) Қазақстан Республикасы Конституциялық заңдары. 

 

4.6. Қандай заңдар кері күшіне ИЕ БОЛМАЙДЫ: 

О a) Азаматтарға жаңа міндеттемелерді жүктейтін. 

О б) Азаматтардың жағдайын нашарлататын. 

О в) Азаматтардың жауапкершілігін белгілейтін. 

О г) Міндеттерді өзгертетін. 

 

https://online.zakon.kz/Document/?doc_id=39441762#sub_id=550000

4.7. Нормативтік құқықтық акт төмендегілердің қайсысына қатысты болған жағдайда оны міндетті 

ресми түрде жариялау қажет ЕТІЛМЕЙДІ  

О а) Азаматтардың құқығына. 

О б) Азаматтардың мүддесіне. 

О в) Азаматтардың бостандығына. 

О г) Азаматтардың міндеттеріне. 

 

4.8. Қазақстан Республикасының нормативтік құқықтық актілерінің күші кімге тікелей 

ТАРАМАЙДЫ? 

О a) Азаматтығы жоқ тұлғаларға. 

О б) Шетелдіктерге. 

О в) Шетел мемлекеттерінің заңды тұлғаларына. 

О г) Дипломатиялық өкілдерге. 

 

4.9. Нормативтік құқықтық актінің мәтініне нормативтік құқықтық акт мәтінінің жартысынан артық 

көлемде өзгерістер және (немесе) толықтырулар енгізілген жағдайда: 

О a) Өзгерістер өзгертіліп отырған нормативтік құқықтық акт мәтініне автоматты түрде 

енгізіледі. 

О б) Өзгертіліп отырған нормативтік құқықтық акт мәтініне өзгерістер және (немесе) 

толықтыруларды енгізу туралы нормативтік құқықтық акт рәсімделеді. 

О в) Оның жаңа редакциясы қабылданады. 

О г) өзгертілетін нормативтік құқықтық акт мәтініне өзгерістер мен (немесе) толықтырулар 

енгізу туралы нормативтік құқықтық акт жобасы да, сол нормативтік құқықтық актінің жаңа 

редакциядағы жобасы да әзірленіп және Қазақстан Республикасының Парламентіне қарау 

үшін ұсынылады. 

 

4.10. Азаматтардың бостандықтары мен міндеттеріне қатысты нормативтік құқықтық актілерді 

әзірлеу мен қабылдаудың ерекшеліктері қандай? 

О а) Олардың мәтіндерін кемінде үш БАҚ-та орналастыру. 

О б) Халықаралық бақылаушылар тартылады. 

О в) Қоғамдық кеңестер құрылады. 

О г) Міндетті түрде референдум өткізіледі. 

 

4.11. Қазақстан Республикасымен ратификацияланған халықаралық шарттар: 

О a) Қазақстан Республикасының актілеріне бағынады. 

О б) Ұлттық заңнаманы алмастырады. 

О в) Қазақстан Республикасының заңдарына тиісті өзгерістер енгізілгеннен кейін ғана 

қолданылады. 

О г) Қазақстан Республикасы заңдарының алдында артықшылыққа ие. 

 

4.12. Халықаралық шарт жасасудың сыртқы саяси тиімділігі туралы кім қорытынды береді? 

О а) Қазақстан Республикасының Қаржы министрлігі. 

О б) Қазақстан Республикасының Ұлттық экономика министрлігі. 

О в) Қазақстан Республикасының Сыртқы істер министрлігі. 

О г) Қазақстан Республикасының Әділет министрлігі. 

 

4.13. Қазақстан Республикасының «Қазақстан Республикасындағы банктер және банк қызметі 

туралы» заңына сәйкес банк дегеніміз не? 

О а) Банк қызметінің барлық түрлерін жүзеге асыруға құқылы заңды тұлға, коммерциялық 

немесе коммерциялық емес ұйым. 

О б) Банк қызметінің барлық түрлерін жүзеге асыруға құқылы заңды тұлға, коммерциялық 

ұйым немесе банк қызметінің белгілі бір түрлерін жүзеге асыруға құқылы заңды тұлға, 

коммерциялық емес ұйым. 

О в) Банк қызметін жүзеге асыруға құқылы коммерциялық ұйым болып табылатын заңды 

тұлға. 

О г) Банк қызметін жүзеге асыруға құқылы, соның ішінде шетелдік заңды тұлға. 

 

4.14. Банктердің ассоциацияларын/одақтарын қандай мақсаттарға арнап қолдануға БОЛМАЙДЫ? 

О a) Бірлескен қызметті үйлестіру. 

О б) Банк жүйесіндегі бәсекелестікті шектеу. 

О в) Мүдделерін таныту. 

О г) Мүдделерін қорғау. 

 

4.15. Төмендегілердің қайсысы банк операцияларына ЖАТПАЙДЫ? 

О a) Несие беру. 

О б) Шағын несие беру. 

О в) Айырбас операциясы. 

О г) Аккредитивті растау. 

 

4.16. Төменде аталған банктердің қайсысы үшін депозиттерге міндетті кепілдік беру жүйесіне қатысу 

міндетті шарт болып ТАБЫЛМАЙДЫ? 

О a) Екінші деңгейдегі банктердің барлығы үшін. 

О б) Исламдық банктер үшін. 

О в) Бейрезидент-банктер үшін 

О г) Жиынтық активтері салымшылардың сомаларынан асатын банктер үшін. 

 

4.17. Төменде аталғандардың қайсысы банк қызметі саласындағы мемлекеттік реттеудің негізгі 

қағидаттарына жатады? 

О a) Қазақстан Республикасындағы банктер мен басқа да банк секторы қатысушыларының 

қызметін реттеу ресурстарын және құралдарын тиімді пайдалану. 

О б) Қазақстан Республикасындағы банктер мен басқа да банк секторы қатысушыларының 

банк қызметін жүзеге асыру кезіндегі шектеулі жауапкершілігі. 

О в) Құпия ақпарат пен банк құпиясын заңсыз пайдаланудың алдын алу. 

О г) Қазақстан Республикасындағы банктер мен банк секторының басқа қатысушыларының 

банк қызметін жүзеге асыру кезінде тәуекелдерді өз бетінше басқаруы. 

 

4.18. Банктер қандай есептерді олардың аудиторлық растамасын алмай жариялайды? 

О a) Біріктірілген қаржылық есептілік. 

О б) Пайда мен залалдар туралы жыл сайынғы есеп. 

О в) Тоқсандық бухгалтерлік баланс. 

О г) Ақшалай қаражаттардың қозғалысы туралы есеп. 

 

4.19. Банктің аудиттелген жылдық қаржылық есептілігін кім бекітеді? 

О а) Аудиторлық ұйым. 

О б) Ішкі аудит қызметі. 

О в) Директорлар кеңесі. 

О г) Акционерлердің жалпы жиналысы. 

4.20. Төменде аталған ұйымдардың қайсысына міндетті түрде аудит жүргізілуі тиіс? 

О а) Білім беру және денсаулық сақтау саласындағы бақылау кеңесімен шаруашылық жүргізу 

құқығындағы мемлекеттік кәсіпорындар. 

О б) Банктер, өздерінде банк ірі қатысушы болып отырған ұйымдар, банктік холдингтер. 

О в) Акционерлік қоғамдар. 

О г) Аталғандардың барлығы. 

 

4.21. Банктің қандай басқару органы оны қайта құру туралы шешім қабылдайды? 

О a) Акционерлердің жалпы жиналысы. 

О б) Директорлар кеңесі. 

О в) Басқарма. 

О г) Ішкі аудит қызметі. 

 

4.22. Банкті қайта құру не үшін көзделген? 

О а) Қаржылық тұрақтылық мақсатында банктің құрылымын өзгерту үшін. 

О б) Банкті таратуға дайындау үшін. 

О в) Капиталды арттыру мақсатында басқа банкпен біріктіру үшін. 

О г) Банктің қаржылық жағдайын сауықтыру және жұмыс сапасын жақсарту үшін. 

 

4.23. Төмендегілердің қайсысы банкіге уәкілетті органнан ерікті қайта ұйымдастыру жүргізуге рұқсат 

алу туралы өтінішті қанағаттандырудан бас тартудың себебі болып табылады?  

О а) Миноритарлық акционерлердің қайта ұйымдастыру шарттарымен келіспеуі. 

О б) Есептік кезеңнің қорытындысы бойынша пайданың уақытша төмендеуі. 

О в) Банк акционерлерінің жалпы жиналысының қайта ұйымдастыру туралы шешімінің 

болмауы. 

О г) Қайта ұйымдастырудан кейін өңірлік филиалдардың бір бөлігінің жоспарланған жабылуы. 

 

4.24. Қазақстан Республикасының екінші деңгейдегі банктерінің депозиторларының мүддесін қорғау 

мақсатында: 

О a) Депозиттерді оңайлатылған сақтандыру жүйесі құрылады. 

О б) Арнайы мақсаттағы қосымша аудит жүргізіледі. 

О в) Депозиттерге міндетті кепілдік беру жүйесі құрылады. 

О г) Қосымша есептілік тапсырылады. 

 

4.25. Қандай жағдайларда Қазақстан Республикасының Үкіметі банк несие берушілерінің мүдделерін 

қорғау және Қазақстан Республикасының банк жүйесінің тұрақтылығын қамтамасыз ету мақсатында 

екінші деңгейдегі банк акцияларының кемінде 10 пайызын сатып алуға құқылы?  

О а) Банк өз капиталының жеткіліктілік коэффициенті және (немесе) өтімділік коэффициентін 

бір рет бұзған жағдайда. 

О б) Кез келген басқа пруденциялық нормаларды және (немесе) міндетті түрде сақталуы тиісті 

басқа ережелер мен лимиттерді қатарынан он екі ай бойы екі немесе одан да көп рет бұзған 

жағдайда. 

О в) Банк капиталының теріс таңбалы мөлшері болған жағдайда. 

О г) Аталған жағдайлардың барлығында. 

 

4.26. Төменде аталғандардың қайсысы банкті консервациялау режимін енгізудің салдарына 

ЖАТПАЙДЫ. 

О а) Акционерлердің белгілі бір банк шығарған акцияларды пайдалану және оларға билік ету 

жөніндегі құқықтарын уақытша тоқтату. 

О б) Банк органдарының өкілеттігін уақытша тоқтату және оның басшы қызметкерлерін 

қызметтен шеттету. 

О в) Уақытша әкімшіліктің хабары мен жазбаша келісімі болмаған жағдайда банк атынан және 

оның есебінен жасалған барлық мәмілелерді жарамсыз деп тану. 

О г) Банк органдарының барлық өкілеттіктерін, сондай-ақ акционерлердің банк шығарған 

акцияларды пайдалану жөніндегі құқықтарын тоқтату. 

 

4.27. Қандай мән-жай банктерді еркінен тыс тарату түрлеріне ЖАТПАЙДЫ? 

О а) Банктің банкрот болуы. 

О б) Банкті банк операцияларын жүргізуге арналған лицензиядан айыру. 

О в) Уәкілетті мемлекеттік органдардың, заңды немесе жеке тұлғалардың банк қызметін 

тоқтату туралы өтінішті (талап арызды) беруі. 

О г) Банктің уақытша әкімшілігінен банк қызметін мәжбүрлеп тарату туралы өтінішінің түсуі. 

 

4.28. Төменде аталғандардың қайсысы Қазақстан Республикасының «Сақтандыру қызметі туралы» 

заңына сәйкес сақтандыру ұйымының сақтандыру қызметі салаларының бірі болып табылады?  

О a) «Өмірді сақтандыру». 

О б) «Денсаулықты сақтандыру». 

О в) «Мүлікті сақтандыру». 

О г) Аталғандардың барлығы. 

 

4.29. Қандай жағдайларда сақтандыру (қайта сақтандыру) ұйымының Қазақстан Республикасының 

резиденті емес сақтандыру (қайта сақтандыру) ұйымдарына сақтандыру тәуекелдерін қайта 

сақтандыруға беруге құқығы болмайды?  

О a) Егер шарт сақтандыру брокері арқылы жасалған болса. 

О б) Егер сақтандыру ұйымының қайта сақтандыруға лицензиясы болмаса. 

О в) Егер қайта сақтандыру ұйымы – бейрезидент тыйым салынған ұйымдардың тізіліміне 

енгізілген болса. 

О г) Егер қайта сақтандыру міндетті сақтандыру түрлері бойынша жүзеге асырылса. 

 

4.30. Сақтандыру ұйымы қандай жағдайда аудитті қайта жүргізуге міндетті? 

О a) Сақтандыру ұйымының басшылығы ауысқан жағдайда. 

О б) Ұйым акционерлерінің талабы бойынша. 

О в) Сот аудиторлық есепті жарамсыз деп таныған жағдайда. 

О г) Алдыңғы аудиторлық қорытындының қолданылу мерзімі аяқталған жағдайда. 

 

4.31. Сақтандыру (қайта сақтандыру) ұйымдары бухгалтерлік балансты, пайда мен залал туралы 

есепті аудитордың растауынсыз қашан жариялайды: 

О a) Тоқсан сайын 

О б) Жартыжылда бір рет. 

О в) Жыл сайын. 

О г) Жарияламайды. 

 

4.32. Төмендегілердің қайсысы сақтандыру (қайта сақтандыру) ұйымының шығындылық деңгейін 

сипаттайтын коэффициенттерге ЖАТПАЙДЫ? 

О a) Шығындылық коэффициенті. 

О б) шығындар коэффициенті. 

О в) Үйлестірілген коэффициент. 

О г) Резервтердің жеткіліктілік коэффициенті. 

4.33. Актуарий сақтандыру (қайта сақтандыру) ұйымының сақтандыру резервтерін қалыптастыру 

талаптарын бұзу фактілерін анықтаған жағдайда, бұл туралы дереу түрде кімге хабарлауы тиіс? 

О a) Сақтандыру (қайта сақтандыру) ұйымының Ішкі аудит қызметінің басшысына. 

О б) Сақтандыру (қайта сақтандыру) ұйымының атқарушы органының басшысына. 

О в) Сақтандыру (қайта сақтандыру) ұйымының Директорлар кеңесіне. 

О г) Сақтандыру (қайта сақтандыру) ұйымы акционерлерінің жалпы жиналысына. 

 

4.34. Сақтандыру ұйымы сақтандыру шарттары бойынша ақпаратқа қатысты не істеуге міндетті? 

О а) Сақтанушыға барлық сақтандыру шарттарының қағаз бетіндегі көшірмелерін беруге. 

О б) Сақтандыру шарттары бойынша ақпаратты тек қана қағаз тасымалдағышта сақтауға. 

О в) Шарттар бойынша деректерді әр шарттың фотосуреті түрінде сақтауға. 

О г) Сақтандыру шарттары бойынша ақпараттың электронды нысанда сақталуын қамтамасыз 

етуге. 

 

4.35. Сақтандыру омбудсменінің қызметі ненің есебінен қаржыландырылады? 

О а) Мемлекеттік бюджеттің есебінен. 

О б) Ұлттық Банк қаражатының есебінен. 

О в) Сот алымдарының есебінен. 

О г) Сақтандыру ұйымдарының жарналары есебінен. 

 

4.36. Қазақстан Республикасының «Сақтандыру қызметі туралы» заңына сәйкес, сақтандыру (қайта 

сақтандыру) ұйымы тараған жағдайда кредиторлардың қандай талаптары бірінші кезекте 

қанағаттандырылуы тиіс?  

О а) Салықтар, алымдар және бюджетке басқа да міндетті төлемдер бойынша қарыздарды өтеу 

бойынша, сондай-ақ республикалық бюджеттен берілген несиелерді қайтару бойынша 

кредиторлардың талаптары бірінші кезекте қанағаттандырылуы тиіс. 

О б) Сақтандыру ұйымын тарату туралы соттың шешімі заңды күшіне енген сәтке дейін орын 

алған сақтандыру оқиғалары бойынша сақтандыру төлемдерін жүзеге асыру бойынша. 

О в) Еңбек шарты бойынша жұмыс істейтін тұлғалардың еңбекақысы мен өтемақыларын 

төлеу, Мемлекеттік әлеуметтік сақтандыру қорына әлеуметтік аударымдар бойынша 

берешекті өтеу, жалақыдан ұсталған міндетті зейнетақы жарналарын төлеу, сондай-ақ 

авторлық шарттар бойынша сыйақыларды төлеу бойынша. 

О г) Тарап жатқан сақтандыру ұйымының мүлкімен қамтамасыз етілген міндеттемелер 

бойынша қамтамасыз ету сомасы шегінде. 

 

4.37. Қазақстан Республикасының «Сақтандыру қызметі туралы» заңына сәйкес, уәкілетті орган 

қандай қадағалап ден қою шараларын қолданады?  

О а) Ұсынымдық қадағалап ден қою шараларын. 

О б) Қаржылық жағдайды жақсарту және/немесе тәуекелдерді азайту шаралары. 

О в) Мәжбүрлі қадағалап ден қою шараларын. 

О г) Жоғарыда аталған шаралардың барлығын. 

 

4.38. Қазақстан Республикасының Әлеуметтік кодексіне сәйкес, БЖЗҚ зейнетақы активтеріне 

сенімгерлік басқаруды кім жүзеге асырады? 

О а) Қазақстан Республикасының Қаржы министрлігі. 

О б) Қазақстан Республикасының Қаржы нарығын реттеу және дамыту агенттігі. 

О в) Қазақстан Республикасының Ұлттық банкі. 

О г) Қазақстан Республикасының Еңбек және халықты әлеуметтік қорғау министрлігі. 

 

4.39. БЖЗҚ қандай ұйымдық-құқықтық нысанда құрылады? 

О a) Мемлекеттік мекеме. 

О б) Мемлекеттік кәсіпорын. 

О в) Қор. 

О г) Акционерлік қоғам. 

 

4.40. БЖЗҚ нені тартып отыруға міндетті: 

О a) Міндетті зейнетақы жарналарын. 

О б) Жұмыс берушінің міндетті зейнетақы жарналарын. 

О в) Міндетті кәсіби зейнетақы жарналарын. 

О г) Жоғарыда аталған қорлардың барлығын. 

 

4.41. ЕЖЗҚ қызметін неге негізделе отырып жүзеге асырады: 

О а) Қаржы ресурстарын шоғырландыруға арналған лицензияның. 

О б) Жеке және заңды тұлғаларға қызмет көрсетуге арналған лицензияның. 

О в) Инвестициялық портфельді басқаруға арналған лицензияның. 

О г) Әлеуметтік қамсыздандырумен байланысты қызметті жүзеге асыруға арналған 

лицензияның. 

 

4.42. ЕЖЗҚ-ға салымшылардың құқықтары мен мүдделерін қорғау мақсатында қандай әрекеттерді 

жүзеге асыруға тыйым салынады? 

О а) Қазақстан Республикасының заңнамасымен немесе ерікті зейнетақы жинақтау қорының 

инвестициялық декларациясымен белгіленген талаптар бұзылатын мәмілелерді жасауға 

тыйым салынады. 

О б) Қазақстан Республикасының Әлеуметтік кодексімен айқындалған қызмет түрлерін 

санамағанда, кәсіпкерлік қызметті жүзеге асыруға. 

О в) Зейнетақы активтерін Қазақстан Республикасының заңнамасымен көзделмеген 

мақсаттарға арнап пайдалануға. 

О г) Жоғарыда аталғандардың барлығы. 

 

4.43. Мемлекеттік базалық зейнетақы төлемі ненің есебінен беріледі: 

О а) Бюджеттік қаражаттардың есебінен. 

О б) БЖЗҚ есебінен. 

О в) ЕЖЗҚ есебінен. 

О г) БЖЗҚ мен ЕЖЗҚ есебінен есебінен. 

 

4.44. Қазақстан Республикасында ерлерге зейнетақы төлемдері қандай жастан бастап тағайындалады? 

О а) 65 жас. 

О б) 63 жас. 

О в) 60 жас. 

О г) 58 жас. 

 

4.45. Қазақстан Республикасының Әлеуметтік кодексіне сәйкес, зейнетақы аннуитеті шарты бойынша 

сақтандыру төлемдері қалай жүргізіледі: 

О а) Ай сайын. 

О б) Тоқсан сайын. 

О в) Жарты жыл сайын. 

О г) Жыл сайын. 

4.46. Төмендегі жағдайлардың қайсысы жалпы сақтандыру төлемдерін жүзеге асыру 

тәртібінен айрықша болып табылады?  

О а) Сақтандыру төлемі әрдайым біржолғы төлем түрінде жүргізіледі. 

О б) Мүлікті сақтандыру шарттары бойынша сақтандыру төлемі әрдайым залалдың сомасымен 

айқындалады. 

О в) Жеке сақтандыру бойынша сақтандыру төлемі заттай түрде жүргізілуі мүмкін. 

О г) Аннуитеттік сақтандыру шарттары бойынша сақтандыру төлемі мерзімді төлемдер 

түрінде жүргізілуі мүмкін. 

 

4.47. Құрылтай шартының (жалғыз құрылтайшының шешімінің) күші қай кезден бастап тоқтатылады: 

О а) Акционерлік қоғамның жарғысын мемлекеттік тіркеу күнінен бастап. 

О б) Заңды тұлғаны (акционерлік қоғамды) мемлекеттік тіркеу күнінен бастап. 

О в) Жарияланған акциялардың шығарылымын мемлекеттік тіркеу күнінен бастап. 

О г) Құрылтай шартының (жалғыз құрылтайшының шешімінің) күші тоқтатылмайды. 

 

4.48. Қазақстан Республикасының «Акционерлік қоғамдар туралы» заңына сәйкес, төмендегілердің 

қайсысы акционерлік қоғам органдарына ЖАТПАЙДЫ?  

О а) Ішкі аудит қызметі. 

О б) Бақылау кеңесі. 

О в) Басқарма. 

О г) Жалпы жиналыс. 

 

4.49. Акционерлік қоғамның жылдық қаржылық есептілігін алдын ала бекітуді кім жүзеге асырады?  

О а) Аудиторлық ұйым. 

О б) Қоғамның Ішкі аудит қызметі. 

О в) Қоғамның Директорлар кеңесі. 

О г) Алдын-ала бекіту көзделмеген. 

 

4.50. Қандай жағдайда қоғам қаржылық есептілік депозитариінің интернет-ресурсында 

біріктірілмеген жылдық қаржылық есептілікті жариялауға міндетті? 

О а) Кез келген жағдайда. 

О б) Ірі мәміле жасалған жағдайда. 

О в) Еншілес ұйымы болмаған жағдайда. 

О г) Баланс теріс таңбалы болған жағдайда. 

 

4.51. Қоғамның аудитті кімнің бастамасы бойынша жүргізілуі мүмкін: 

О а) Директорлар кеңесінің бастамасы бойынша. 

О б) Қоғамның атқарушы органының бастамасы бойынша. 

О в) Ірі акционердің талап етуі бойынша. 

О г) Барлық көрсетілген жағдайларда. 

 

4.52. Жауапкершілігі шектеулі серіктестікті құру рәсімі оның аяқталуына дейін тоқтатылған 

жағдайда, серіктестік қандай шартпен құрылуы мүмкін:  

О а) Егер құрылтайшылар серіктестікті мемлекеттік тіркеу алымын қосып төлесе. 

О б) ) Егер құрылтайшылар жаңадан құрылтай шартын жасасса 

О в) ) Егер құрылтайшылар уәкілетті органның серіктестікті құруға рұқсатын көрсетсе. 

О г) Создание товарищества будет невозможно. 

4.53. Қазақстан Республикасының «Жауапкершілігі шектеулі және қосымша жауапкершілігі бар 

серіктестіктер туралы» заңына сәйкес, төмендегілердің қайсысы серіктестіктің органдарына 

ЖАТПАЙДЫ?  

О а) Бақылау кеңесі. 

О б) Ішкі аудит қызметі. 

О в) Басқарма. 

О г) Тексеру комиссиясы (тексеруші). 

 

4.54. Серіктестіктің директоры қандай мерзімге арнап сайланады? 

О а) Екі жылдан аспайтын мерзімге. 

О б) Үш жылдан аспайтын мерзімге. 

О в) Бес жылдан аспайтын мерзімге. 

О г) Мерзімі заңмен шектелмеген. 

 

4.55. Егер жауапкершілігі шектеулі серіктестіктің жарғысында тексеру комиссиясын (тексерушіні) 

сайлау көзделмесе, серіктестіктің қай органы тексеру комиссиясына тиесіл құқықтардың барлығына 

ие болады?  

О а) Басқарма. 

О б) Бақылау кеңесі. 

О в) Жалпы жиналыс. 

О г) Тексеру комиссиясының (тексерушінің) құқықтары серіктестердің бірде-бір органына 

берілуі мүмкін емес. 

 

4.56. Төмендегілердің қайсысы Қазақстан Республикасының пайдалы қазбалар және жер қойнауын 

пайдалану туралы заңнамасына принциптеріне жатпайды?  

О а) Жер қойнауын пайдалану кезіндегі экологиялық қауіпсіздікті қамтамасыз ету. 

О б) Жер қойнауын пайдаланудың төлемділігі. 

О в) Жер қойнауын пайдаланушылардың мінсіздігі. 

О г) Жер қойнауын пайдалану шарттарының тұрақтылығы. 

 

4.57. Жер қойнауының мемлекеттік қорын тиімді басқару немесе қамтамасыз етіледі? 

О а) Жер қойнауын жеке меншікке берумен. 

О б) Қорғалатын табиғи аймақтарда барлауға тыйым салумен. 

О в) Жер қойнауын пайдалану құқығын берумен. 

О г) Мемлекеттік қорлар балансын жүргізу және кен орындарының мемлекеттік кадастрын 

жүргізу.  

 

4.58. Қазақстан Республикасының «Жер қойнауы және жер қойнауын пайдалану туралы» кодексіне 

сәйкес, төмендегілердің қайсысы көмірсутектерге ЖАТПАЙДЫ? 

О а) Мұнай. 

О б) Шикі газ. 

О в) Сұйытылған газ. 

О г) Табиғи битум. 

 

4.59. Қазақстан Республикасының «Жер қойнауы және жер қойнауын пайдалану туралы» кодексіне 

сәйкес, жер қойнауын пайдалану құқығы ақылы негізде қамтамасыз етілген қандай мүмкіндік:  

О а) Жер қойнауын бөлінген жер телімі шегінде кәсіпкерлік мақсатта белгілі бір мерзім бойы 

өндіру мүмкіндігі. 

О б) Жер қойнауын бөлінген жер телімі шегінде кәсіпкерлік мақсатта белгілі бір мерзім бойы 

зерттеу мүмкіндігі. 

О в) Жер қойнауын бөлінген жер телімі шегінде кәсіпкерлік мақсатта белгілі бір мерзім бойы 

пайдалану мүмкіндігі. 

О г) Аталғандардың барлығы. 

 

4.60. Төмендегілердің қайсысы жер қойнауын пайдалану операцияларының түріне ЖАТПАЙДЫ? 

О а) Жер қойнауының кеңістігін қолдану 

О б) Кен іздеушілік. 

О в) Жер қойнауын геологиялық зерттеу. 

О г) Пайдалы қазбаларды айырбастау. 

 

 

ЕМТИХАНДЫҚ ТАПСЫРМАНЫҢ СОҢЫ 

